
Kristian Jerimiassen,  

Inatsisartunut ilaasortaq, Inuit Ataqatigiit  

  

  

§ 37 naapertorlugu apeqqutip nr. 019/2023-p akineqarnera - Tussiarfissuaq 

Ullukinnerlu pillugu  

 
Asasara Kristian Jeremiassen  

Inatsisartut suleriaasiat naapertorlugu apeqqutinnut qujanaq. Apeqqutigineqartut 
tullinnguuttuni akissuteqarfigissavakka.     

 

Apeqqut 1: Ullukinneq ullutut nalliuttut/sulinngiffittut atulersinniarlugu qaqugu 

Naalakkersuisut inatsisissamik saqqummiussinissamik pilersaaruteqarpat?  

 

Akissut:  

Ullukinnerup ullup sulinngiffinngortinneqarsinnaanera pillugu Naalakkersuisut 

qulaajaanertik pissutigalugu massakkumuugallartoq ullukinnerup 

nalliuttunngortinnissaanut/ulloq sulinngiffinngortinnissaanut siunnersuuteqarnissamut 

pilersaaruteqanngillat. 

 

Apeqqut 2: Danskit Naalakkersuisuisa tussiarfissuaq nalliuttutut 

atorunnaarsinniangaat atorunnaarsippassuk Nunatsinni ulloq taanna 

sulinngiffiusartoq ullukinnermut nuutsinneqarsinnaava? 

 

Akissut:  

Danskit Naalakkersuisuisa Tussiarfissuup nalliuttuujunnaarsinnissaanut inatsisissatut 

siunnersuutaat Kalaallit Nunaannut Savalimmiunullu atuutinngilaq.  

 

Naalakkersuisut Ullukinneq pillugu § 37 naapertorlugu apeqqutip nr. 182/2021-p 

akineqarneranut innersuussipput. Akissummi tassani Naalakkersuisunit 

erseqqissaassutigineqarpoq, Ullukinneq nalliuttunngortinneqassappat inatsisitigut 

kingunerisassat matumani nalinginnaasumik kingunissai soorlu inuussutissarsiornermut 

kingunerisassat peqataatillugit, inatsisiliortoqarnissaa pisariaqarsorineqarpoq. Tamanna 

aningaasatigut allaffissornikkullu kingunissai qulaajaaffigineqarnissaa pisariaqassaaq.  

 

Tamatumunnga tunngatillugu Ilagiit attuumassuteqartullu allat Tussiarfissuup imal. 

nalliuttut allat, Ullukinnermi sulinngiffeqarnissamik nutaamik atulersitsinissaq 

siunertaralugu, atorunnaarsinnissaanik oqaloqatigineqaqqaartariaqassapput.   

 

Naalakkersuisut danskit Naalakkersuisuisa Tussiarfissuup 

nalliuttorsiorfigiunnaarnissaanik pilersaarutaat pillugit oqallinnermut malinnaapput.  
 
Apeqqut 3: 2024-imi tussiarfissuaq nalliuttutut Danskit naalakkersuisuisa 
atorunnaarsippassuk nunatsinnut sunniuteqassava? 

Akissut:  
Naamik, nunatsinnut sunniuteqarnavianngilaq.  
 
a. Danskillu allannguineranut atatillugu Naalakkersuisut ullukinneq 2024-imiit 
sulinngiffittut eqqunneqarnissaanik pilersaaruteqarpat?  
 
Akissut:  
Apeqqut 1-imut aamma apeqqut 3-mut akissutigineqartut takukkit.  
 
 
 
Inussiarnersumik Inuulluaqqusillunga 
 
 
Peter Olsen 

 


